
Sabah (UMS) akan menawarkan kursus
Diploma Pasca Pengajian Islam yang terbuka
kepada mereka yang bukan beragama Islam
sebaik sahaja mendapat kelulusan
Kementerian Pengajian Tinggi.

Naib Canselor UMS Prof Datuk Dr Mohd
Noh Dalimin berkata modul untuk pengajian
berkenaan telah disiapkan dan pengambilan
pelajar untuk sesi pertama akan dijalankan
sebaik sahaja kelulusan diperoleh daripada
kementerian itu.

“Kita bercadang akan mula (menawarkan
kursus ini) sebaik sahaja mendapat lampu
hijawdaripada pihak Kementerian Pengajian
Tinggi,"” kata Mohd Noh kepada pemberita

selepas menghadiri majlis perasmian Bengkel
Penulisan Bukumengenai “Malaysiaand Islam
in the Global Context: Psychological, Social

and Cultural Perspectives™ di sini kelmarin.

Mohd Noh berkata langkah UMS
menawarkan kursus yang akan diadakan pada
hujung mingguitu bertujuan memberi peluang
kepada graduan Islam dan bukan Islam yang
bekerja untuk mendalami pengetahuan
mereka mengenai Islam selain selaras dengan
dasar kerajaan berhubung Islam Hadhari,

Beliau berkata setakat ini sambutan yang
diterima amat menggalakkan dengan 300
orang, termasuk mereka yang bukan beragamg
Islam, telah menyatakan minat untuk
mengikuti kursus itu apabila ia ditawarkan.

Mohd Noh berkata kursus itu terbuka
kepada semua graduan tanpa mengira latar
belakang disiplin akademik mereka ketika
belajar di peringkat pengajian tinggi sebelum
ini termasuk mereka yang mengambil
undang-undang, kejuruteraan dan
sebagainya.

“Kita telah siapkan modul kursus. Modul
ini juga telah dibincangkan dengan rakan-~
rakan dariuniversiti lain yang berpengalaman
dalam bidang ini termasuk Universiti Malaya
(UM), Universiti Islam Antarabangsa (UIA)
dan UMS sendiri.

“Mungkin ramai kalangan kita yang tidak
mendapat pendidikan formal tentang Islam.
Sebab itu ddlam modul yang kita cadangkan,

gajian Islam di UMS terbuka kepada bukan Islam

terdapat modul yang dipanggil Modul
Faundasi. Semua orang (pelajar) perlu
mengkuti modul itu,” katanya.

Selepas melepasi modul berkenaan, pelajar
perlu mengikuti modul lain seperti Modul
Usuluddin, Modul Syar’idan Modul Dakwah
sebelum layak diberi diploma.

Mengenai tenaga pengajar, Mohd Noh
berkata selain pensyarah dari UMS, pihak
universiti akan menjemput pensyarah dari
universiti-universiti lain untuk membantu,

Walaupun sesi pengambilan pertama
mungkin hanya melibatkan 50 pelajar, calon
lain yang berminat tidak perlu bimbang kerana
mereka akan diserapkan dalam pengambilan
berikutnya, katanya. - Bernama



